Иҗади үстерешле технологиясенең дәрес структурасы. 
Имәнкискә урта гомуми белем бирү мәктәбе

укыту эшләре буенча директор урынбасары
Хафизова Миннесрур Вагизовна. 

            Мәктәп эшендәге кимчелекләр турында кайсы яктан гына сөйләшсәк тә, баланың пассивлыгына, укытучының активлыгына килеп төртеләбез. Укытучы тырыша-тырыша, ә нәтиҗә барыбер канәгатләндерми: укучыда үсеш күренми. Ни өчен? 

       Беренчедән,  чөнки укучы белемне актив эшләп алмый, ә информация җыеп, аны эшкәртеп, арып-талып ала. Икенчедән, дәрестә аңа кызык түгел, чөнки гел бер төрле торышта, кымшанырга куркып “тик утыра”. Өченчедән, укучы инде әзер материалны ятлап утыра, үзлектән фикер йөртергә өйрәнми. Дүртенчедән, интегратив укыту юк, һәр укытучы үз фәненең генә кирәклегенә басым ясый. Бишенчедән, баланың сензитив периодлары кулланылмый, ягъни төп төшенчәләрне өйрәнү соңга калына.
        Бүгенге көн таләпләре буенча бала мөстәкыйль фикер йөртә дә белсен, үз фикерен тулы  ачык итеп әйтә дә белсен, эшне оештыра да алсын, лидер да булсын, кирәкле информацияне таба да белсен. Бу кадәрле яхшы итеп баланы тәрбияләр өчен билгеле инде яңа технология кирәк, традицион технология белән ничек кенә тырышсаң да бу кадәр сыйфатларны тәрбияләп бетереп булмый. ( газета материалы).

        Яңага күчү һәрвакыт авырлык белән генә керә, күнекмәгән эшне башкару, бигрәк тә кеше белән эшләү, бик авыр. “Дәресне алып бару укытучыга ни дәрәҗәдә җиңел булса,  укучыга  шулкадәр ул материалны үзләштерүе авыр икән, укытучыга ни кадәр авыр булса, укучыга шулкадәр җиңел була икән”. Мин моны укытучыларга да гел әйтеп торам. 5нче сыйныф дәресеннән чыккач, “уф” дип утыралар, чөнки  дәрестә эшлиләр, арыйлар, арырга тиешләр дә, чөнки эш бит ул.
         Кеше күп кенә әйберләрдән башка яши ала, ә менә кешедән башка яши алмый. Казан шәһәре мэры Илсур Метшин ВУЗ студентлары белән әңгәмә вакытында аларның коммуникатив күнекмәләре начар булуын күрүен, студентлар әңгәмә кора белмәүләрен, үз фикерләрен ачык итеп әйтә белмәүләрен ачынып сөйләгән иде. Бу да бит мәктәп ялгышы, балалар көне буе бер-берсенең аркасына карап утырып, ничек сөйләшә белсен, ничек бер-берсен бүлдермичә тыңларга, тәнкыйтьләргә өйрәнсен. 
       Ә.З. Рәхимовның иҗади үстерешле укыту технологиясе менә шушы каршылыкларны җиңә белергә, сөйләшергә, тыңларга, белемне үзе таба белергә, үз фикерен ачык итеп әйтә белергә өйрәтә. Укыту- тәрбия процесының көтелгән нәтиҗәлелеген гарантияләүче факторларның берсе – Ә.З.Рахимовның иҗади үстерешле технологиясе.
       Иҗади үстерешле укыту технологясенә нигезләнгән дәреснең структурасы бик гади, бер-берсе белән максатчан рәвештә бәйләнеп, иҗади ситуация тудырып, укучы шәхесенең креатив үзлекләрен үстерүгә юнәлгән 3 этаптан тора.

       Беренче этап: Ориентлашу-мотивлаштыру этабы. 10 минут
1-адым. өй эшләрен тикшерү: барысы да эшләргә тиешле эшләрне, ярым иҗади эшләрне, иҗади эшләрне. Балалар үзләре билге куйдылар. Иң яхшыларын класс алдында укыту, күрсәтү.
2-адым. Укчыларның белемнәрен тигезләү. Бүгенге дәрескә кирәкле үткән дәрестәге белемнәрне кабатлап чыгу. Моның өчен, укытучы иң урынлы сорауны алдан ук әзерләп килә.

3-адым. Укытучы әкренләп, укучыларны бүгенге дәреснең кирәклелегенә төшендерә, дәрескә уку мәсьәләсен китертеп чыгарта балаларның үзләреннән.

4- адым. Үзбәя кую.

         Икенче этап: Операциональ –башкару этабы. 30 минут.
Монда инде куелган уку мәсьәләсен чишү процессы бара. Проблемалар тудыру, аны чишү, ялгышларны төзәтү. Символларны булдыру, истә калдыру, кабатлау. Мөстәкыйль эшләр башкару, группаларда эшләү. Иҗади үсеш технологиясе буенча, һәр элементар –абстракт бирем үстерешле функцияне үти.Әлеге биремне үтәгәндә укучылар бер акыл (психик дәрәҗә), һәм бер уку (дидактик дәрәҗә) гамәлен башкаралар. Аны үтәүтөркемнәрдә тикшерү, хор һәм индивидуаль йтү белән тәмамлана, аннары акыл гамәлләренә җиткерелә. Мондый очракта балалар үзләштерелгән белемнәрнең һәм гамәл ысулларының эчке образдарына таяналар. (Т – Х – И ) Ничә бирем бирелсә, шуның кадәр үзбәя була. Бу системада адымлы үз-үзеңне бәяләү принципиаль мөһим рольгә ия. Бәя куйганда ешлык һәм кичектергесез принципларыннан чыгарга кирәк. Һәр ясалган адым өчен бәя куела. Бу принцип үтәлмәсә, бала мөстәкыйллеген югалта, төркем тарафыннан ярдәм көтеп утыра һәм аның йогынтысына бирелә.  
   Уку мәсьәләсен чишүдә адым системасы боларны тәэмин итә:

· өйрәнеләчәк материалны барлык укучылар да тигез үзләштерә;

· уку гамәлен аеру һәм гомум ысул формалаштыру аңлы башкарыла;

· белемнәрне үзләштерү күләме турында кире бәйләнеш шунда ук (оператив) алына.

Өченче этап: Рефлексия (аңның үсеш дәрәҗәсен билгеләү).
Контроль-бәя функциясе балаларның үзләренә бирелә.. ДӘрес дәвамында җыелган билгеләрдән чыгып дәрескә тулаем билге куела.

Дүртенче этап: Өйгә эш бирү. 

Ике яки өч төрле эш бирелергә тиеш: барлык укучы өчен – гаиләдә тишерелә, ярымиҗади, иҗади эш.

            Төркемнәрдә эшләгәндә, төркемнең спикеры булырга тиеш. Лидер. Менә шунда оештыру сәләте формалаша. Спикерлар дәрес саен алыштырыла. Дәрестә дә укучыларның урыннары гел алыштырып торыла. Минем таләп буенча, балаларның аяклары идәндә, төрле якка утырган җирдә борыла алалар, тавыш кына чыкмасын. Бирем саен төркемнәрдә икенче укучыны әзерлиләр сөйләргә. Шулай итеп дәрестә укучыларның һәрберсе берничә тапкыр чыгыш ясый.  Билге куйганда да укытучы билгене куярга өйрәтергә тиеш.

“5”ле – әгәр укучы үз эченнән әйтә алса куела.

“4” ле – эчтән кабатлагана ялгыша, ләкин иптәшенә аңлата ала.

“3” ле – иптәшенә әйткәндә справочниклардан файдаланса куела.

